ՀԻՄՆԱՎՈՐՈՒՄ 

<<ԳՆՄԱՆ ԸՆԹԱՑԱԿԱՐԳԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1.  Անհրաժեշտությունը (նպատակը).

ՀՀ կառավարության որոշման նախագծի ընդունումը պայմանավորված է Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված «Գնումների գործընթացի կազմակերպման մասին» կարգի 73-րդ կետի պահանջով, այն է` եթե պետության կարիքների համար կնքվելիք պայմանագրի գինը գերազանցում է գնումների բազային միավորի 350- ապատիկը (350 մլն դրամը), ապա տվյալ պայմանագիրը ուժի մեջ մտնելու պայման է ՀՀ կառավարության կողմից տվյալ գնման ընթացակարգի արդյունքների հաստատումը:

2. Կարգավորման առարկան.

ՀՀ էկոնոմիկայի նախարարությունը «ԱյԲի Էյ Մոլեկուլյար» բելգիական ընկերության հետ կնքել է պայմանագիր «ՑԻԿԼՈՆ 18/18» տեսակի ցիկլոտրոնի ձեռքբերման մասին, որը կմատակարարվի 2013 թվականին: Այն տեղակայելու համար անհրաժեշտ է կառուցել ռադիոիզոտոպների արտադրության շենք: Իրականացվել են շենքի արտաքին կոնստրուկցիաների կառուցման նախագծա-նախահաշվային փաստաթղթերի մշակման աշխատանքները: Համաձայն ՀՀ կառավարության 2012 թվականի  օգոստոսի 2-ի N 1018 –Ն որոշման «Ռադիոիզոտոպների արտադրության կենտրոն» փակ բաժնետիրական ընկերությանը շենքի կառուցման (միայն արտաքին կոնստրուկցիաներ) աշխատանքների իրակա​նացման նպատակով տրամադրվել է 1100.000.000 դրամ բյուջետային վարկ: Հիմք ընդունելով ՀՀ կառավարության 2012թ. օգոստոսի 16-ի N 1053-Ն որոշումը՝  2012թ. սեպտեմբերի 10-ին կայացած << Ռադիոիզոտոպների  արտադրության կենտրոն>> ՓԲԸ-ի խորհրդի 2-րդ նիստում <<Այգեձոր >>  ՍՊԸ-ն՝ <<Գնումների մասին>> ՀՀ օրենքի 20-րդ հոդվածի  5-րդ մասի 2-րդ կետով նախատեսված բանակցային ընթացակարգով ընտրվել է  «ՑԻԿԼՈՆ 18/18» ցիկլոտրոնի  տեղակայման շենքի կառուցման (միայն արտաքին կոնստրուկցիաներ) համար: Վերոնշյալ վարկի շրջանակում <<Ռադիոիզոտոպների արտադրության կենտրոն» ՓԲԸ խորհրդի 2012 թվականի սեպտեմբերի 10-ի N2 արձանագրությամբ հաստատվել է շենքի կառուցման համար 832 026 000 դրամ (ներառյալ ավելացված արժեքի հարկը) գումարը: 
         3. Տվյալ բնագավառում իրականացվող քաղաքականությունը

Սույն իրավական ակտի ընդունմամբ չի նախատեսվում տվյալ բնագավառում ներկայումս իրականացվող քաղաքականության էական փոփոխություն: 
      4. Նախագծի մշակման գործընթացում ներգրավված ինստիտուտները և անձինք
Սույն իրավական ակտի նախագիծը մշակվել է ՀՀ էկոնոմիկայի նախարարության և Հայաստանի ազգային մրցունակության հիմնադրամի կողմից:
5. Ակնկալվող արդյունքները

Որոշման ընդունման դեպքում «Այգեձոր» սահմանափակ պատասխանատվությամբ ընկերության կողմից կմեկնարկեն ռադիոիզոտոպների արտադրության շենքի շինարարական աշխատանքները:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

Որոշման նախագծի ընդունմամբ պետական բյուջե ծախսային մասում ավելացումներ չեն սպասվում:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին

Որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

